
Statistika fəaliyyəti rəsmi və qeyri-rəsmi həyata keçirilir. Rəsmi statistika dövlət statistika orqanları tərəfindən  yerinə yetirilir. Qeyri-rəsmi statistika isə digər orqanlar tərəfindən həyata keçirilir. Rəsmi statistikada müşahidə qanunlar və hüquqi sənədlər əsasında aparılır və toplanan məlumatlar məxfi saxlanılır. 

Statistik müşahidələrin təkmilləşdirilməsi statistika sahəsində aparılan islahatların əsas prinsiplərinə əsaslanaraq həyata keçirilir. İlk növbədə bu prinsip statistik məlumatların əldə olunmasının sahə prinsipindən müəssisə statistikasına keçiddən ibarətdir ki, bu da müəssisə və təşkilatların vahid registrinin tərtib olunmasını tələb edir. Registrdə hüquqi və faktiki şəxslərin vəziyyəti, sahə mənsubiyyəti, əsas iqtisadi xarakteristikaları (məhsulun həcmi, əsas vəsaitlərin dəyəri, işçilərin sayı və s.) üzrə məlumatlar əks olunur. Registrin əsasında müxtəlif subregistrlər (kiçik müəssisələrin, tikinti təşkilatlarının, pərakəndə və topdansatış təşkilatlarının və s.) tərtib olunur. Subregistrlər əsasında isə statistik müşahidə obyektlərinin baş məcmusu formalaşır və baş məcmunun əsasında seçmə məcmusu yaradılır. Statistik müşahidələrin təkmilləşdirilməsinin digər istiqaməti hesabatların ixtisarı və cari statistik müşahidələrin unifikasiya edilməsidir.   

Operativ və doğru-düzgün məlumatları yalnız statistik müşahidənin müasir metodlarından istifadə etməklə əldə etmək olar. Bu metod məlumatların yığılması (statistik müşahidə), onların qruplaşdırılması, yekunlaşdırılması, təhlili və proqnozlaşdırmasını əhatə edir. Təhlil prosesi isə statistik tədqiqatın bütün  mərhələlərini əhatə edir. Müəssisə qruplarının  uçotunu təşkil etmək üçün statistik müşahidənin müasir metodologiyasından istifadə edilməlidir. Bu tədqiqatın məqsədi statistik müşahidənin müasir metodlarından  istifadə etməklə müəssisə qruplarının uçotunun təşkilinə dair metodologiyanın işlənib  hazırlanmasıdır. 

Statistik müşahidələrin keçirilməsi metodologiyası

Statistik müşahidənin təşkili formaları və növləri. Statistik müşahidə zamanı toplanan məlumatlar iki tələbə cavab verməlidir: doğruluq və müqayisəlilik. Doğruluq dedikdə məlumatların həqiqətə uyğun olması başa düşülür. Statistik müşahidə üzrə təlimatın hazırlanması, onun təşkili və aparılma texnikası düzgün məlumatların təmin olunmasına doğru yönəlməlidir. Bu zaman meydana çıxan məsələlərin xüsusiyyətlərini başa düşmək üçün statistik müşahidəni qarşılıqlı əlaqəli komponentlər şəklində təsvir edək.

Aydındır ki, məlumatların doğruluğu həm statistikin özünün fərdi keyfiyyətlərindən-onun peşə hazırlığından, ünsiyyət yaratma bacarığından, təşkilatçılıq qabiliyyətindən və s., eləcə də, istifadə olunan vasitələrin keyfiyyətindən-müşahidə proqramı, blanklar, anketlər, onların doldurulma qaydaları üzrə təlimatdan asılıdır. Məlumatların doğruluğuna həmçinin obyektlərin statistik müşahidəyə hazır olması da böyük təsir göstərir. Bu əhalinin qabaqcadan müşahidənin keçirilməsi haqqında verilən xəbərdarlıqla-qəzetlər, radio və televiziya vasitəsilə həyata keçirilə bilər. Doğruluğun təmin olunması şərtləri müşahidə obyektlərinin əhatəsinin tam olması; hər bir müşahidə vahidi üzrə məlumatların qeydiyyatının tam və dəqiq olmasından ibarətdir. 

Məlumatların ayrı-ayrı göstəricilər üzrə yekunlaşdırılması üçün onlar müqayisəlilik şərtini təmin etməlidir, yəni məlumatlar vahid təlimatla yığılmalıdır. Bundan başqa hadisələrin dəyişməsini aydınlaşdırmaq üçün keçmiş zamanda aparılmış tədqiqatlarla müqayisəlilik təmin olunmalıdır. 

Statistik müşahidə - müşahidənin vaxtına və müşahidə vahidlərinin əhatəsinə görə növlərə bölünür. Faktların qeydiyyatı vaxtına görə fasiləsiz (cari), dövri və birdəfəlik müşahidə mümkündür. Fasiləsiz (cari) müşahidə hadisənin baş vermə vaxtına uyğun olaraq müntəzəm, daimi, fasiləsiz olaraq aparılır. Dövri müşahidə üzrə qeydiyyat zamanın müəyyən (adətən bərabər) intervalında həyata keçirilir. Birdəfəlik müşahidə hər hansı məsələnin həlli üçün bir dəfə aparılır, yaxud zəruri halda qeyri-müəyyən zaman intervalında təkrarlana bilər. Məsələn, yaşayış fondunun siyahıyaalınması, mal-qaranın, meyvə-giləmeyvə əkililərinin siyahıyaalınması və s.

Müşahidənin bu və ya digər növünün praktikada tətbiqi tədqiq olunan obyektin xüsusiyyətindən asılıdır. Belə ki, iqtisadi fəaliyyəti fasiləsiz xarakter daşıyır: hər gün çoxlu sayda müxtəlif növ məhsul istehsal və istehlak olunur, onların ehtiyatı dəyişir və s. Fasiləsiz istehsalın təmin olunması xammal və materialın fasiləsiz daxil olunması və uçotunu, eləcə də istehsala çəkilən xərcin və onun nəticələrinin sistematik uçotunu  tələb edir. 
Zəruri olan halda eyni bir hadisənin öyrənilməsi üçün həm cari, həm də birdəfəlik müşahidədən istifadə oluna bilər. Məsələn, əhalinin istehlakı cari müşahidə (büdcə müayinələri) məlumatları üzrə dövlət statistikası tərəfindən öyrənilir. Eyni zamanda bir çox tədqiqatçılar tərəfindən istehlak birdəfəlik müayinə məlumatları əsasında öyrənilir: gündəlik ərzaq məhsullarının satışı qeydə alınır, bəzi hallarda isə bu məlumatlar son 2-3 günün faktiki satışı ilə tamamlanır; mövcud olan uzunmüddətli istifadə  əşyaları, qeyri-ərzaq məhsulları son ay, rüb yaxud yarım il ərzində qeydə alınır və s.

Məcmu vahidlərinin əhatəsinə görə başdan-başa və başdan-başa olmayan müşahidə mövcuddur. 

Başdan-başa müşahidə zamanı məcmu vahidlərinin hamısı istisnasız olaraq qeydiyyata alınır. Bundan siyahıyaalma zamanı, bütün mülkiyyət növündən olan müəssisə və təşkilatları əhatə edən hesabat formaları şəklində məlumatların toplanmasında və s. istifadə olunur.

İqtisadiyyatın çoxşaxəli inkişafı iqtisadi fəaliyyət obyektlərinin sayını artırdı. Bu isə seçmə (başdan-başa olmayan) müşahidənin genişlənməsinə təkan verir. Bu müşahidə öz növbəsində əsas kütlənin müşahidəsi, seçmə və monoqrafik müşahidə üsullarına bölünür. 

Əsas kütlənin müşahidəsi üsulunda öyrənilən məcmudan daha çox əhəmiyyət kəsb edən hissə müayinəyə məruz qalır. Məcmunun xarakteristikasında böyük rol oynamayan digər hissə müşahidədən kənarlaşdırılır, yəni, bu zaman daha iri vahidlər seçilərək müayinə olunur. Bu metodun əsas məntiqi ondan ibarətdir ki, iri vahidlər praktiki olaraq tələb olunan statistik göstəriciləri müəyyən etməyə imkan verir. Əsas kütlə metodunun tətbiqi çox zaman senzin qoyulmasını tələb edir, yəni  müşahidə obyektini məhdudlaşdıran əlamət üzərinə məhdudiyyət qoyulur. Məsələn, işçilərinin sayı 500 və daha çox olan müəssisələr müayinə olunur, yaxud işçilərin sayı 100 nəfərdən çox (yaxud 200 - ə qədər) olan  müəssisələr müayinəyə məruz qala bilər. Bu metod senz metodu adlanır. 

Seçmə müşahidəsində məcmu vahidlərinin bir hissəsi müəyyən olunmuş qaydada seçilərək müayinəyə məruz qalır, alınmış nəticələr isə bütövlükdə məcmuya şamil edilir. Seçmədə başdan-başa olmayan müşahidənin əsas ideyası tam şəkildə ödənilmiş olur: bir hissəsini öyrənməklə bütövlükdə məcmu haqqında informasiya əldə edilir. 

Əsas kütlənin və seçmənin müayinəsi çoxlu sayda vahidi əhatə edən kütləvi müşahidələrdir. Monoqrafik müşahidə zamanı məcmunun ayrı-ayrı vahidləri geniş şəkildə təsvir olunur. Kütləvi müşahidə prosesində isə bu imkan olmur. İlkin diqqət hadisələrin keyfiyyət tərəfinə, fəaliyyətinə, istiqamətinə, inkişaf perspektivinə və s. yönəlir. 
İstənilən müayinədə ilkin məlumatların mənbəyi bilavasitə müşahidə, sənədlər və sorğu ola bilər.

Bilavasitə müşahidə birbaşa baxış, hesablama, ölçmə, cihazların göstəriciləri və s. əsasında öyrənilən vahidlərin və onların əlamətlərinin qeydiyyatı yolu ilə həyata keçirilir. Bilavasitə müşahidəyə misal: bazarda realizə olunan məhsulun qiymət və həcminin qeydə alınması; meteoroloji müşahidələr-havanın temperaturunun, qar örtüyünün, yağıntının miqdarı; anbarda əmtəə-material qalığının inventarizasiyası ola bilər. 

Müşahidənin sənədlərə əsaslanma üsulu müəssisə, idarə və təşkilatların ilkin uçotunun müxtəlif sənədlərindən alınmış statistik məlumatların istifadəsinə əsaslanır. Buna görə də müşahidənin bu üsulu hesabat üsulu da adlanır. Bu üsulun tətbiqinə misal olaraq müəssisə və təşkilatların əsas fondlarının (vəsaitin) yenidən qiymətləndirilməsini göstərmək olar. Bu qiymətləndirmə əsasında amortizasiya öyrənilir, inflyasiya şəraitində fondlardan istifadə və onların  strukturu təhlil edilir. Bilavasitə müşahidə və sənədlərə əsaslanma üsulu statistik məlumatların düzgünlüyünü daha çox təmin etmiş olur. Sorğu məlumatlarının mənbəyini sorğuya cavab verən şəxslərin məlumatları təşkil edir. Bu halda məlumatların toplanmasının müxtəlif üsulları istifadə oluna bilər: ekspedisiya, müxbir və avtomatik qeydiyyat.

Ekspedisiya üsulunun mahiyyəti ondan ibarətdir ki, xüsusi hazırlanmış qeydiyyatçılar sorğu əsasında siyahıyaalma məlumatlarını doldururlar və paralel olaraq alınmış məlumatların doğruluğuna nəzarət edirlər. Bu üsul kifayət qədər dəqiq nəticələri təmin etsə də, baha başa gəlir. Statistikada ekspedisiya üsulundan əhali siyahıyaalınmasında istifadə olunur. 

Müxbir  üsulunun mahiyyəti ondan ibarətdir ki, statistik yaxud digər təşkilatlar xüsusi hazırlanmış blank və onların doldurulması haqqında təlimatları ayrı-ayrı təşkilatlara, yaxud xüsusi seçilmiş şəxslərə onların razılığı əsasında göndərirlər. Bu təşkilatlar da öz növbəsində həmin blankları dolduraraq müəyyən edilmiş müddətə statistika orqanlarına qaytarırlar. Bu üsulun üstünlüyü onun ucuz başa gəlməsindədir, lakin keyfiyyəti təmin olunmur. Belə ki, bu sorğu olunan şəxsin sualları başa düşmə dərəcəsindən, onun məsuliyyətindən-doldurulmuş anketi göndərib göndərməməsindən asılıdır. 

Avtomatik qeydiyyat zamanı sorğu aparan təşkilatın işçiləri sorğu vərəqəsi, yaxud anketi sorğu olunan şəxslərə paylayır, onları təlimatlandırır, sonra isə alınmış məlumatların tam və doğru olmasını yoxlayaraq doldurulmuş anketləri yığırlar. Bu üsuldan statistikada ailələrin büdcə müayinəsində, bəzi siyahıyaalmalarda istifadə olunur. Son zamanlar statistik məlumatların yığılmasında kağızsız texnologiyadan istifadəyə başlanmışdır. 

Qeyd etmək lazımdır ki, aparılan bütün statistik müşahidələr passiv xarakter daşıyır: statistika üçün müşahidə olunan proseslərin müdaxiləsiz olaraq dəqiq qeyd olunması vacibdir. Məlumatların yığılmasının eksperiment üsulu prinsip etibarilə fərqlənir. Bu halda statistikanın aktiv rolu özünü göstərir: bu zaman təkcə müşahidə aparmaq deyil, eyni zamanda vəziyyəti tam nəzarətdə saxlamaq, eksperimenti planlaşdırmaq və qoyulmuş planı həyata keçirmək imkanı verilir. Eksperiment insanların davranışına qoyulmuş məhdudiyyət yaxud öhdəliyin təsirini aşkara çıxarmağa imkan verir. Məsələn, bir, iki, üç sutka ərzində yuxusuz qalmağın insanın zəifləməsinə təsiri. Eksperiment ənənəvi olaraq bioloji, tibbi statistika metodlarının sahəsinə, ictimai elmlər sahəsində statistik metodlar bölməsinə daxil oldu. Hazırda “sosial eksperiment”lər daha geniş vüsət alır.

Statistik müşahidənin hazırlanması. Statistik müşahidəni aparmaq üçün onun məqsədini və müşahidə məlumatları üzrə yoxlanılacaq əsas hipotezaları formalaşdırmaq lazımdır. İşin bir mərhələsi sonrakı mərhələləri müəyyən edir, buna görə də adətən bütün qərarlar qarşıda duran müşahidə problemlərinin müzakirəsi gedişində kollektiv şəkildə işlənib hazırlanır. Bu mərhələdə obyekt və müşahidə vahidləri təyin olunur, müşahidə proqramı işlənib hazırlanır və təsdiq olunur, eləcə də aparılma müddəti, məlumatların yığılma müddəti və üsulları, icraçıların tərkibi  müəyyən olunur. 

Müşahidə obyektinin təyinatı müşahidə vahidinin təyinatını, ərazi və müşahidənin vaxtını özündə birləşdirir.

Müşahidə vahidi dedikdə əlamətilə qeydiyyata düşən hadisə başa düşülür. Müşahidə vahidlərinin məcmusu müşahidə obyektini təşkil edir. Məlumdur ki, müşahidə obyektinin sərhədini təyin etmək üçün bir çox hallarda senz qoyulur-müşahidə vahidlərini digər hadisələrdən ayıran əlamətin qiyməti  (yaxud bir neçə əlamət) müəyyənləşir. Həqiqətdə məlum obyektin belə sərhədlərini təyin etmək çətinlik doğurur, yəni sənaye müəssisələrinin məcmusu: “sənaye müəssisəsi dedikdə bura nəyin daxil olub-olmaması məsələsi meydana çıxır. Sənaye müəssisələrinin əhatəsinə avtomobillərin təmiri və yuyulması, meyvələrin tədarükü və emalı üzrə müəssisələr və s. daxil olurmu? Senz qiymətləri təkcə işçilərin sayına yoxsa istehsal vasitələrinin dəyərinə görə qoyulur?  Bütün bu suallar hərtərəfli müzakirəni tələb edir. Bu məsələlərin həlli son nəticəyə, tədqiqat nəticəsində nəyin alınması tələbinə əsaslanır. İlkin mərhələdə nəyinsə nəzərdən qaçması bütün tədqiqatın keyfiyyətinə öz təsirini göstərmiş olur.

Müşahidənin aparıldığı ərazi müşahidə vahidlərinin yerləşdiyi bütün yerləri əhatə edir; onun sərhədləri müşahidə vahidlərinin təyinatından asılıdır.

Müşahidə vaxtı – yığılan məlumatların aid olduğu vaxt hesab edilir. Natamam uçotun, yaxud təkrar hesabatın xəbərdar edilməsi, eləcə də məlumatların uyğunlaşdırılması məqsədilə bütün vahidlər üçün məlumatların qeydiyyat vaxtı vahid şəkildə qoyulur.

Sayı və xarakteristikası fasiləsiz olaraq dəyişən müşahidə obyektlərinin öyrənilməsi zamanı məlumatların yığıldığı vəziyyətə uyğun olaraq kritik vaxt təyin olunur. Siyahıyaalma zamanı adətən məlumatların qeydiyyatının başlanğıc və son vaxtı təyin olunur. Bu zaman müşahidənin vaxtı təyin olunarkən işçilərin məzuniyyətinin az olduğu, dövlət bayramlarının olmadığı yaxud məktəbli və tələbələrin tətilinin olmadığı vaxta salınır.

Hərəkətdə olan obyekt kimi əhalinin öyrənilməsi zamanı təkcə müşahidə vaxtı kifayət etmir. Buna səbəb əhalinin tərkibinin və onun xarakteristikasının daim  dəyişməsidir: orta hesabla hər dəqiqə doğulan və ölənlər qeydə alınır. Buna görə də məlumatlar müşahidənin kritik anı adlanan zamanın müəyyən anına olan vəziyyətə görə qeydə alınır.

Əsas fondların yenidən qiymətləndirilməsi zamanı əsas fondların (binalar, tikililər, avadanlıqlar, nəqliyyat və s.) nəzərə alındığı vəziyyətə görə kritik tarix qoyulur. Məsələn, yenidən qiymətləndirmə 1 yanvar vəziyyətinə aparılırsa əsas fondları olan bütün müəssisələr həmin tarixə olan məlumatları öz hesabatlarında göstərməlidir; əgər 1-i yanvar tarixilə hesabat blankının doldurulduğu dövr ərzində hər hansı fond satılıb, yaxud başqa mülkiyyətçiyə verilirsə, onda yeni mülkiyyətçi ikili sistemin baş tutmaması üçün onu öz hesabatına daxil etmir. 
Müşahidə obyekti, onun yerləşdiyi ərazinin təyin olunması müşahidə dövründə yerinə yetiriləcək işin həcminin müəyyən olunması üçün vacibdir. Əgər müşahidənin hesabat formasında aparılması planlaşdırılmışsa, onda hesabat verəcək müəssisə və təşkilatların siyahısı tərtib olunur. Müşahidənin aparılması maliyyə, material və əmək ehtiyatları ilə təmin olunmalıdır.

Müşahidə proqramına hər bir müşahidə vahidi üzrə qeydiyyata alınan əlamət daxil edilir. Onun tərkibi müayinənin məqsəd və vəzifələrindən asılıdır. Müəyyən dərəcədə müşahidə proqramı ayrılmış vəsaitdən də asılıdır: az vəsait nəzərdə tutulmuşsa, proqram daha məhdud olur yaxud müşahidə vahidlərinin sayı az ola bilər. Buna görə də müşahidə proqramının tərtib olunmasının əsas prinsipi mövcud müayinəyə aid olmayan heç bir məlumatın daxil edilməməsidir. 
İkinci prinsip sorğu zamanı doğru məlumatın alınması üçün az əhəmiyyəti olmayan  şərtdən ibarətdir-müşahidə proqramına şübhə doğuran və doğru cavab alınma ehtimalı aşağı olan sualların daxil edilməməsidir.

Müşahidə proqramına həmişə fərqləndirici əlamətlər daxil edilir; tədqiqatın məqsədilə bilavasitə bağlı olan suallar; nəzarəti təmin edən suallar.     

Fərqləndirici əlamətlər qeyd olunan məlumatlara aid olan məcmu vahidini eyniləşdirməyə imkan verir. Sosioloji müayinələrdə sual adətən anonim olur. Bununla yanaşı uçotdan kənar qalma hallarına və təkrar uçota yol verməmək üçün hər bir müşahidə vahidi nömrələnir və yaşayış yeri (yaşayış məntəqəsi) qeydə alınır. Hesabat formasında olan məlumatların  toplanması zamanı fərqləndirici əlamət olaraq müəssisənin (təşkilatın) adı, onun dövlət statistikası registrindəki şifrəsi,  sahə üzrə mənsubiyyəti, ünvanı, telefon, faks nömrəsi və s. ola bilər. 

Müşahidə proqramının bütün sualları verilən cavabın müəyyən formasına əsaslanır: rəqəm vasitəsilə, alternativ yolla (“hə” yaxud “yox”), çoxvariantlı. Çoxvariantlı üsuldan təklif olunan cavablardan bir yaxud bir neçəsini seçmək lazım gəldiyi halda istifadə olunur.

Statistik müşahidə vasitələrinə formalar və onların doldurulması haqqında təlimat daxil edilir. Müşahidə formaları dedikdə blanklar, sorğu vərəqələri, anketlər və s. başa düşülür ki, bunların üzərində müşahidə proqramının sualları çap olunur, daha sonra yığılan məlumatlar daxil edilir. Uyğun olaraq formalarda həm sual, həm də cavab üçün yer nəzərdə tutulmalıdır. Müşahidə formaları vərəqə (fərdi) yaxud siyahı şəklində ola bilər. Birinci hal müşahidə vahidi üçün, ikinci hal isə bir neçə vahid üçün nəzərdə tutulmuşdur. 

Müşahidə proqramı və formaları nə qədər keyfiyyətlə hazırlansa da, onun vahid şəkildə doldurulması üçün təlimat hazırlanmalıdır. Bu sənəddə sualların izahı konkret misallarla, qarşılıqlı əlaqəli göstərilir.

Statistik müşahidələrin keçirilməsinə yeni tələblər
Statistik məlumatların yığılması bütün tədqiqatların əsasını  təşkil edir. İstənilən səviyyədə statistikanın istifadəsi ilkin məlumatların keyfiyyətindən asılıdır. Bu məlumatları elmi cəhətdən  əsaslandırılmış statistik müşahidə təşkil etməklə əldə etmək olar. 
Metodoloji əsas kimi  adətən BMT-nin statistika orqanlarının və digər beynəlxalq təşkilatların metodoloji tövsiyələri əsas götürülür. 

Statistik müşahidənin  yeni tələblərindən  biri sahə (mezo) statistikasının  inkişafı  və təkmilləşdirilməsidir. Statistik müşahidə aşağıdakı tələbləri ödəməlidir:
- müşahidə əlamətləri elmi, yaxud  praktiki  qiymətə malik olmalı;

- kütləvi məlumatların bilavasitə yığılması baxılan suallara  aid faktların tam olmasını təmin etməli;
- statistika məlumatlarının  düzgünlüyünün təmin edilməsi üçün yığılan məlumatların keyfiyyətini  və hərtərəfli yoxlanılmasını təmin etməli;

- statistik müşahidənin materiallarının obyektiv olması üçün onun elmi təşkili vacibdir.

Statistik tədqiqatın əsas mərhələsindən  biri statistik  müşahidənin keçirilməsində ekonometrika metodlarının tətbiqidir.  
Ekonometrik modelləşdirmə mərhələləri aşağıdakılardır;

- məsələnin qoyuluşu;

- məlumatın yığılması;

- məlumatın təhlili;

- tapşırığın  formalaşdırılması;

- modelləşdirmənin məqsədlərinin formalaşdırılması;

- modelin qurulması;

- əlamətlərin seçilməsi;

- məsələnin həllinin alqoritminin  və texnologiyasının işlənməsi;

- modelin həlli;

- modelin yoxlanması;

- modelin optimallaşdırması;

- məsələnin həllinin təhlili;

- optimal həllin tapılması;

- modeldə  təkmilləşdirilməsi;

- modelin tətbiqi;

- tətbiqi proqram dəstinin  işlənməsi;

- informasiyanın emalı sisteminin işlənməsi;

- texnoloji sənədləşmənin işlənməsi və tətbiqi;

Müşahidənin ən mühüm mərhələsi məlumatın toplanmasıdır. Ondan modelləşmənin son nəticəsi asılıdır. Məlumatlar kəmiyyət göstəricisi  ilə əhatə olunmalı və eyni zamanda öyrənilən məcmunun  tipik xassələrini ifadə etməlidir. Seçilən vahidlər müxtəlif  sənədlərin ilkin məlumatlarını asan oxumağa, alınan nəticələrin müqayisə olunmasını həyata keçirməyə imkan verməlidir. 
Yığılmış məlumatlar öyrənilən əlamətin və obyektin informasiya modelini  formalaşdırır. İnformasiya modelinin istifadəsi bir neçə variantda informasiyanın hərəkətinə  və formalaşmasına imkan verir. Belə hallarda model konkret şəraitə tez  uyğunlaşır. Məlumatların təhlili iki hissədən ibarət olur: 

- alınan məlumatların  strukturu müəyyən  edilir; 

- seçilmiş məlumatların əsasında alınan əlamətlər yoxlanır.
Təhlil nəticəsində modelləşdirmə üçün informasiya bazarı yaradılır. Təhlil zamanı kütləvi məlumatlardan minimum məlumat  seçilməli və onlar səmərəli istifadə edilməlidir. Modelləşdirmə bir neçə mərhələni əhatə edir:

- informasiya mərhələsi;

- riyazi mərhələ;

- proqram  mərhələsi;

texnoloji mərhələ;

təşkilati mərhələ; 

Qurulmuş model əsasında öyrənilən əlamətlərin baş məcmu üzrə  qiymətləndirilməsi həyata keçirilir. Beləliklə, statistika müşahidəsinin keçirilməsinə yeni tələblərindən biri də modelləşdirmənin tətbiq edilməsidir. 

Müəssisələrin qruplaşdırılması metodologiyası
Qruplaşmanın əhəmiyyəti və mahiyyəti. Qruplaşma-aşağıdakı prinsipə müvafiq olaraq vahidlərin qruplar üzrə paylanmasıdır: bir qrupa aid olan vahidlər arasında fərq müxtəlif qruplara aid olan vahidlər arasındakı fərqdən kiçik olmalıdır. 

Qruplaşma yığılmış məlumatların əsasında aparılır. Qruplaşma vasitəsilə qruplar üzrə yekun göstəricilər hesablanır, onların müqayisəsinə imkan yaranır, qruplar arasında fərqin səbəbi təhlil edilir, əlamətlər arasında qarşılıqlı əlaqə öyrənilir. Əgər yekun göstəricilər yalnız bütövlükdə məcmu üzrə hesablansa, onda bu məcmunun strukturunu müəyyən etmək, ayrı-ayrı qrupların rolunu və xüsusiyyətlərini müəyyən etmək olmaz. Məsələn, bir müəssisə üzrə orta mənfəəti hesablayıb, həmin ərazinin bütün müəssisələri üzrə məlumatları ümumiləşdirmək olar, digər tərəfdən ilkin olaraq  mənfəətlə və ziyanla işləyən müəssisələri ayırmaq və yalnız bundan sonra hər qrupda (ziyanla işləyən müəssisələr üçün maliyyə nəticəsi-bir müəssisəyə düşən ziyanın orta məbləğidir) orta mənfəəti hesablamaq olar. Bu halda qruplar üzrə müəssisələrin iş fəaliyyətini müqayisə etmək, ümumi müəssisələrin sayında hər qrupun payını müəyyən etmək olar. Aydındır ki, diferensial yanaşma daha çox informasiya əldə etməyə imkan verir, təhlil və nəticənin daha yüksək keyfiyyətini təmin edir.   

Məlumatların həmcins (homogen) olması onların statistik təsviri və təhlili – ümumiləşdirici göstəricilərin hesablanması və interpretasiyası, reqressiya tənliyinin (modelin) qurulması, korrelyasiyanın ölçülməsi, statistik nəticənin əldə edilməsi - üçün ilkin şərtdir. 
Beləliklə, qruplaşmanın əhəmiyyəti ondan ibarətdir ki, bu metod məlumatların ümumiləşdirilməsini, onların kompakt, aydın şəkildə təsvirini təmin edir. Bundan başqa, qruplaşma məlumatların yekunlaşdırılması və nəticənin təhlili üçün əsas yaradır. 

İqtisadiyyatda struktur dəyişikliklərini öyrənmək üçün təsərrüfat subyektlərinin mülkiyyət forması və təşkilati-hüquqi formalara görə qruplaşmasından istifadə edilir. 

Ayrı-ayrı qruplar üzrə yekun göstəricinin tipik və dayanıqlı olması üçün birinci, qruplaşma düzgün aparılmalı, ikincisi isə qrupların sayı optimal olmalıdır. Birinci şərt onunla bağlıdır ki, qrupların bölgüsü həmişə aydın olmur. İkinci şərtin yerinə yetirilməsi ona görə zəruridir ki, vahidlərin sayı kifayət qədər çox olduqda (hər qrupda beşdən az olmayaraq) yekun göstəricilərdə təsadüfi xarakteristikalar qarşılıqlı şəkildə dəf olur və qanunauyğun, tipik xarakteristikalar aşkar olur.

Qruplaşma məsələsini həll etmək üçün hər bir vahidin bu və ya digər qrupa aid edilməsi qaydalarını müəyyən etmək lazımdır. Bu qaydalara elə xarakteristikaların (əlamətlərin) təyin olunması daxildir ki, onlar üzrə qruplaşma (qruplaşma əlaməti adlanan) aparılsın və bu xarakteristikanın qiymətləri bir qrupu digərindən ayırsın (qruplaşmanın intervalı).

Qruplaşmanın aparılmasında bir qruplaşma əlaməti istifadə olunursa buna sadə (monotetik) qruplaşma deyilir. Əgər qruplaşma bir neçə əlamət üzrə aparılarsa mürəkkəb qruplaşma (politetik) adlanır. Adətən belə qruplaşma kombinə edilmiş şəkildə aparılır, yəni, bir əlamət üzrə bölünmüş qruplar, digər əlamətə görə altqruplara bölünür. Elə təsəvvür yaranır ki, qruplara bölgünün bu metodu sadə qruplaşmadan daha yaxşıdır, çünki bir əlamət əsasında qruplar arasında fərqi tutmaq çətin görünür. Lakin əlamətlərin kombinə edilməsi məcmunun həndəsi silsilə ilə bölünməsinə gətirib çıxarır: qrupların sayı bu qrupların hər biri üzrə ayrılmış kateqoriyaların sayının hasilinə bərabər olur. Alternativ olaraq çoxölçülü qruplaşmadan, yaxud, çoxölçülü təsnifləşmədən istifadə olunur. 
Qruplaşma əlaməti üzrə intervalların müəyyən olunması prosesində açıq və qapalı intervallardan istifadə olunur. Sonuncu halda intervalın yuxarı və aşağı sərhədləri göstərilir. Məsələn, işçilərin sayı üzrə iri və orta müəssisələrin qrupları,  nəfər: 200-600, 600-1000, 1000-2000. Bu yazılış göstərir ki, vahidlər üzrə əlamətin qiyməti intervalın yuxarı sərhədi ilə üst-üstə düşürsə, bu vahid sonrakı qrupa aid edilir. 

Bəzi hallarda sərhədi bağlı olan intervallar aşağı və yuxarı sərhəd vahidlərini özündə birləşdirir. Məsələn, yaş qrupu üzrə qruplaşma, il: 0-4, 5-9, 10-14, 15-19, 20-24, 25-29 və s. İnterval o zaman açıq hesab edilir ki, onun ya yuxarı ya da ki, aşağı sərhədi göstərilmiş olsun: 200 nəfərədək yaxud 2000 nəfər və daha çox. 

Qapalı intervallar bərabər və bərabər olmayan intervallara bölünür. Bərabər intervalın qiyməti aşağıdakı düsturla tapılır:

Bərabər olmayan intervallar bərabər tamamlanan intervallar kimi təyin olunur. Bu zaman məcmu hər bir j qrupu üzrə vahidlərinin sayı bərabər həcmdə olan qruplara bölünür: nj = n : m, burada n – vahidlərin ümumi sayı; m – qrupların sayıdır. Məlumatlar ardıcıl düzülür, birinci qrupu təşkil edən vahidlər hesablanır - n1, daha sonra ikinci - n2 və s. 

Qrupların sayı elə müəyyən olunmalıdır ki, qruplar arasındakı fərqi görmək olsun. Qrupların sayı müəyyən olunarkən nəzərə almaq lazımdır ki, bir qrupa daxil olan vahidlərin sayı bütövlükdə məcmu vahidlərinin yarıdan çoxunu təşkil etməsin.

Əgər qruplaşmanın əlaməti kəmiyyətlə ifadə olunmursa yaxud az sayda qiyməti olan diskret kəmiyyətlə verilirsə onda məlumatların qruplaşması göstərilən əlamətə malik olan vahidlərin sayının hesablanması yolu ilə aparılır.
 Aydındır ki, qruplaşma metodu məlumatların qrup, yaxud kombinəedilmiş cədvəllər şəklində, eləcə də məcmunun strukturu, onun hissələri və onlar arasındakı nisbəti ifadə edən qrafiklərlə təsvir etməyə imkan verir. 

Qruplaşmanın növləri. Qruplaşma statistik əlaqə və qanunauyğunluqları müəyyən etmək, obyektin təsvirini vermək, öyrənilən məcmunun strukturunu aşkar etmək məqsədilə həyata keçirilir. Qruplaşmanın məqsədinin qoyuluşundan asılı olaraq təsnifləşməsi belə ifadə olunur: tipoloji, struktur, analitik.

Tipoloji qruplaşma sosial-iqtisadi tipləri ayırmaq üçün istifadə olunur. Qruplaşmanın bu növü əhəmiyyətli dərəcədə öyrənilən məcmuda hansı tiplərin ola bilməsi haqqında məlumat əsasında ekspertlərin rəyi ilə təyin olunur. 

Bu qruplaşmanın xüsusiyyətini aydınlaşdırmaq üçün onun aparılması ardıcıllığını verək:

1) ayrıla bilən  tiplər göstərilir ;

2) tiplərin təsvirini formalaşdıran qruplaşma əlaməti seçilir;

3) intervalın sərhədləri qoyulur;

4)  qruplaşma cədvəl şəklində formalaşdırılır, ayrılmış qruplar (qruplaşma əlamətlərinin kombinasiyası əsasında) qeyd olunmuş tiplərdə birləşir və bunların hər birinin sayı müəyyən olunur.

Bütün hallarda tipoloji qruplaşmanın aparılmasının düzgünlüyü yoxlamanı tələb edir. Bu məqsədlə qruplar üzrə yekun göstəricilər (orta, nisbi göstəricilər) hesablanır; əgər qruplar arasında fərq statistik olaraq əhəmiyyətsizdirsə (Stüdentin t-kriteriyası, yaxud F-kriteriyası üzrə, yaxud (2 kriteriyası üzrə və s.), onda qruplaşmanın sxemi yenidən nəzərdən keçirilməlidir.

Struktur qruplaşması məcmunun strukturunu hər hansı əlamətə görə xarakterizə edir. Əgər tipoloji qruplaşmada çox zaman açıq və bərabər olmayan qruplaşmadan istifadə olunursa, struktur qruplaşması üçün daha çox qapalı, bərabər intervallar xarakterikdir. Struktur qruplaşması-paylanma sırasıdır. Bu qruplaşma əlamətinin variasiyasının intensivliyini öyrənməyə imkan verir. Struktur qruplaşması əsasında məcmunun strukturunun dinamikasını öyrənmək olar.

Məcmunun struktur xarakteristikaları dövrlərin birində və digərində məlumdursa: wi0 və wi1  - ilə  “0” və “1” dövrlərində i qrupunun hissəsini işarə etsək, strukturun mütləq dəyişməsinin orta göstəricisini hesablamaq olar:

Burada, k-qrupların sayıdır.

Mütləq struktur dəyişməsinin digər göstəricisi orta kvadratik kənarlaşmanın düsturu əsasında hesablanır:

Əgər struktur göstəricilərini hissələrlə deyil, faizlə ifadə etsək, birinci göstəricidə olduğu kimi mütləq struktur dəyişməsinin kvadratik əmsalı da müqayisə olunan struktur qruplarının xüsusi çəkilərinin orta hesabla neçə faiz fərqləndiyini qiymətləndirir. Struktur dəyişməsi olmayan halda bu göstəricilərin hər ikisi sıfıra bərabər olur; bunların qiyməti nə qədər böyük olarsa, qrupların xüsusi çəkilərinin mütləq qiyməti bir o qədər çox olar. Kvadratik əmsal struktur dəyişməsini daha aydın əks etdirir. 

Qrupların tipoloji və struktur bölgüsü kifayət qədər şərtidir. Həyat səviyyəsinin müəyyən tiplərinə uyğun adambaşına orta gəlirin sərhədlərini göstərsək alınmış qruplaşmanı tipoloji adlandırmaq olar.

Analitik qruplaşma iki və daha artıq əlamət arasında qarşılıqlı əlaqəni xarakterizə edir. Bu əlamətlərdən birinə nəticə, digərinə isə amil kimi baxılır. Biramilli analitik qruplaşmaya misal aşağıdakı cədvəldə verilmişdir.

Müəssisənin mənfəətinin dövriyyə vəsaitlərinin dövriyyəsindən asılılığının xarakteristikası

	Vəsaitlərin dövriyyə müddəti, gün
	Müəssisələrin sayı
	Günlər üzrə intervalın orta qiyməti
	Orta mənfəət, mln.manat
	Orta mənfəətin dəyişməsi, mln.manat

Verilmiş misalda x ilə işarə olunan dövriyyə-amil, y ilə işarə olunan mənfəət-nəticədir. Aydındır ki, eyni dövriyyəsi olan müəssisələrin mənfəəti müxtəlif ola bilər. Əlamətlər arasında əlaqə yaratmaq üçün məlumatlar amil əlamətinə görə qruplaşır. Sonra hər qrup üzrə nəticənin orta qiyməti hesablanır. Ümumiləşmiş məlumatlar üzrə əlamətlər arasında əlaqənin olub olmadığını, əlaqənin düz, yaxud tərs olduğunu, xətti yaxud qeyri-xətti olduğunu daha aydın görmək olar. Bu nəticələri amilin dəyişməsilə qruplar üzrə nəticənin orta kəmiyyətlərinin dəyişməsini qarşı-qarşıya qoymaqla əldə etmək olar. Bu dəyişmələrin müqayisə oluna bilən olması üçün qruplaşmanı bərabər intervallarla aparmaq yaxud nəticənin dəyişməsinin amilin dəyişməsinə nisbətini hesablamaq lazımdır. Bizim misalda orta mənfəət qrupdan qrupa keçidlə əlaqədar dəyişir, nəticə etibarilə dövriyyə ilə mənfəət arasında əlaqə mövcuddur və bu əlaqə tərs əlaqədir: dövriyyə vəsaitlərinin dövretmə müddəti nə qədər böyük olursa, mənfəət bir o qədər az olur. 

Dövriyyə müddətinin 11-30 gündən 31-50 günə və 31-50 - dən 51-70 - ə dəyişməsilə mənfəətin nə qədər azaldığını hesablayaq:

Alınmış qiymətlər dövriyyənin bir gün ləngiməsilə orta mənfəətin nə qədər azaldığını göstərir. Belə göstəricilər əlaqənin gücünü göstərir. Onların qiymətləri arasında olan fərq göstərir ki, dövriyyənin mənfəətə təsir gücü sabit kəmiyyət deyil-dövriyyə müddəti 50 günü keçdikdə onun qiyməti artır, yəni, əlamətlər arasında əlaqə qeyri-xəttidir.

Xətti əlaqə halında əhəmiyyət kəsb edən göstərici olaraq əlaqənin orta gücü xarakteristikasından istifadə olunur:

  - uyğun olaraq birinci və sonuncu qruplarda nəticə əlamətinin orta qiyməti;

-birinci və sonuncu qruplarda amil əlaməti intervalının orta kəmiyyətidir.

Düz əlaqə halında - byx(0, tərs əlaqə halında isə  - byx(0 şərti ödənir.

Yuxarıdakı cədvəldə verilmiş məlumatlar əsasında 

Analitik qruplaşma vasitəsilə əlaqəni başqa bir göstərici olan korrelyasiya əmsalı vasitəsilə də ölçmək olar. Bu göstərici yunan hərfi ( (eta) ilə işarə olunur. Bunun əsasını dispersiyaların toplanma qaydası təşkil edir. Bu qaydaya müvafiq olaraq ümumi dispersiya qrupdaxili dispersiya ilə qruplararası dispersiyanın cəminə bərabərdir. Amil əlaməti nisbi olaraq sabit qaldığı halda nəticə əlamətinin qrupdaxili dispersiyası digər amillərin hesabına yaranır (öyrənilən amillə bağlı olmayan). Belə dispersiya qalıq dispersiyası adlanır (öyrənilən x amilinin sabit qalması halında mövcud olan tərəddüd). Bu qrupdaxili dispersiyadır və aşağıdakı düsturla təyin olunur:

Burada, yij – j qrupunda i vahidinin y əlamətinin qiyməti;

    j = 1, 2, 3, ..., m;

 - j qrupunda y əlamətinin orta qiyməti;

   nj  - j qrupunda vahidlərin sayıdır.

Ayrı-ayrı qruplar üzrə hesablanmış qrupdaxili dispersiyalar əsasında qrupdaxili dispersiyaların orta kəmiyyəti formalaşır:

Qruplararası dispersiya öyrənilən amil (və onunla bağlı amillər) hesabına formalaşır. Buna görə də amil dispersiyası adlanır və aşağıdakı  düsturla müəyyənləşir:

Dispersiyaların toplanma qaydasına əsasən

Empirik korrelyasiya əlaqəsi göstərir ki, nəticə əlamətinin ümumi tərəddüdünün hansı hissəsini öyrənilən amil yaradır. Uyğun olaraq bu göstərici amil dispersiyasının nəticə əlamətinin ümumi dispersiyasına nisbəti kimi hesablanır:

 - determinasiya əmsalıdır; 

 - empirik korrelyasiya əlaqəsidir.
Bu göstəricinin aldığı qiymətlər (0,1( intervalına daxildir: 1-ə yaxın olduqca əlaqə də güclü olur və əksinə. Əlaqə sıxlığının qiymətinə görə:  əgər ((0.3 olarsa -  əlaqə zəif; 0.3(((0.5 - əlaqə nəzərəçarpan; 0.5(((0.7 - əlaqə qaneedici; ((0.7 - əlaqə sıxdır. Bizim misalda: 

Buradan korrelyasiya əlaqəsi: 

 - əlaqə qaneedici sıxdır.

Bir neçə amilin nəticəyə təsirini öyrənmək üçün əlamət – amil üzrə kombinəedilmiş qruplaşma şəklində çoxamilli analitik qruplaşma tərtib olunur və hər altqrup üçün nəticə əlamətinin orta qiyməti hesablanır. 

Verilmiş məlumatlara mənfəətin formalaşmasına təsir edən ikinci amili - dövriyyə vəsaiti kəmiyyətini (z) əlavə etsək aşağıdakı cədvəli alarıq
Müəssisənin mənfəətinin ehtiyatlardan və dövriyyə vəsaitlərinin dövriyyəsindən asılılığının xarakteristikası

	Dövriyyə vəsaitlərinin orta ehtiyatı, mln. man.
	Dövriyyə,  gün
	Müəssisələrin sayı
	Orta mənfəət, mln.man.
	Qruplar üzrə əlamətin tərəddüdü

Bu qruplaşma mənfəətin dəyişməsini iki amilin təsiri altında izləməyə imkan yaradır. Buradan belə nəticəyə gəlmək olar ki, bir qrupdan digərinə keçidlə əlaqədar mənfəətin dəyişməsi məhz dövriyyə vəsaitlərinin ehtiyatının dəyişməsi və dövriyyənin sürəti hesabına baş verir. 

Verilmiş məlumatlar əsasında dövriyyə vəsaiti ehtiyatlarını sabit saxlamaqla mənfəətlə dövriyyə arasında əlaqə gücünü hesablamaq olar:

Eyni qayda ilə dövriyyəni sabit saxlamaqla mənfəətlə dövriyyə vəsaiti ehtiyatları arasında əlaqə gücü göstəricisini hesablamaq olar:

Bununla yanaşı məcmu empirik korrelyasiya əlaqəsini də hesablamaq olar.

Üç göstərici üzrə onun düsturu aşağıdakı kimidir:

Cütlüyün əlaqəsində olduğu kimi (yxz kəmiyyətinin də aldığı qiymətlər (0,1( intervalındadır. Kökaltı ifadənin surətində nəticə əlamətinin amil dispersiyasıdır:


[image: image35.wmf]å

å

å

å

-

=

)

(

)

(

)

(

)

(

2

)

(

k

j

jk

k

j

jk

jk

y

n

n

y

y

xz

d


Verilmiş məlumatlar əsasında 

 Belə nəticəyə gəlmək olar ki, müəssisələrin məcmusunda mənfəətin variasiyasının 55% - i öyrənilən amillərin variasiyası ilə müəyyən olunur.  

Çoxamilli analitik qruplaşma əlaqələrin öyrənilməsində çox böyük əhəmiyyəti olan vasitədir. Bu metod şərtlərin dəyişməsilə (müxtəlif səviyyələrdə digər amilləri sabit saxlamaqla) amillərin nəticəyə təsirini təyin etməyə imkan verir.

Qeyd olunan bütün müsbət cəhətlərlə yanaşı bu üsulun mənfi cəhəti də mövcuddur, yəni məcmunun bölünməsi nəticəsində kiçik sayda vahidləri olan altqruplar yaranır. Bu halda nəticə əlamətinin orta kəmiyyəti dayanıqsız olur, digər amillərin təsirini nəzərə almamaq olmur və nəticədə əlaqə göstəriciləri də etibarsız olur. Digər tərəfdən məcmunun həcmi böyük və əlamət amillərin paylanmasının assimmetrikliyi zəif olarsa, digər metodlardan fərqli olaraq bu metod göstəricilər arasında əlaqə haqqında böyük informasiya əldə etməyə imkan verir. 

İmkan daxilində məlumatları parçalamadan dəyişənlər (göstəricilər)  arasında əlaqənin “xalis” xarakteristikasının alınmasına kombinə edilmiş cədvəl üzrə paylanmanın standartlaşdırılması metodunun tətbiqi böyük imkan yaradır. Əgər qruplarda bir göstərici, tutaq ki, z üzrə, digər x göstəricinin paylanmasını standart qəbul etsək və onun əsasında yekun əlamətin qruplar üzrə orta kəmiyyətini tapsaq, bu kəmiyyətlər x əlamətinin kənar edilməsi şərti daxilində z əlamətinə görə müxtəlif qruplara mənsubiyyətinə görə bir-birindən fərqlənəcək. Standart olaraq bütövlükdə məcmu üzrə paylanma tətbiq olunur. Belə ki, x üzrə standart paylanma: x1-6 vahid, x2-8 vahid, x3-6 vahid, yaxud nisbi ifadələrlə - 0.3; 0.4; 0.3 şəklində olacaq. Onda z kəmiyyətinin verilmiş qiymətində x dəyişəni üzrə paylanmanın standartlaşdırılması (standartlaşdırılmış orta kəmiyyət) şərti daxilində orta mənfəət aşağıdakı kimi olacaq:

Birinci qrupda

ikinci qrupda  

üçüncü qrupda

Standartlaşdırılmış orta kəmiyyətlər əsasında mənfəətlə dövriyyə vəsaiti ehtiyatlarının orta kəmiyyəti arasında “xalis” əlaqə göstəricisini hesablayaq:

Belə hesablamanı ikinci amil üzrə də etmək olar. z dəyişəni üzrə paylanmanın standartlaşdırılması, nəticə əlamətinin standartlaşdırılmış orta kəmiyyətinin hesablanması və z–in kənar edilməsi şərti daxilində y ilə x arasında “xalis” əlaqə göstəriciləri analoji olaraq aparılır.  
Proqram təminatının müasir imkanları daxilində qruplaşmaya böyük diqqət yetirilmir. Həqiqətdə isə qruplaşma təhlil üçün etibarlı bir vasitədir. Lakin bu üsulu tətbiq edərkən nəzərə almaq lazımdır ki, alınan nəticələrin etibarlılığı məcmunun həcmindən (n) və ayrılmış qrupların sayından (m) asılıdır. Qruplaşma düzgün aparılmadıqda düzgün olmayan nəticələr alına bilər. Belə səhvlərə yol verməmək üçün aşağıdakı qaydaları rəhbər tutmaq lazımdır. Ayrılmış qruplarda bir vahidin iştirakı doğru olmur. Qrupda vahidlərin sayı beşdən az ola bilməz. 

Yuxarıda əlamətlərin mövcudluğu, növü və əlaqə formasını aşkara çıxarmağa imkan verən analitik qruplaşmaya baxılmışdır. Lakin qruplaşma üsulu əlaqənin sıxlıq dərəcəsini və reqressiya tənliyini əks etdirmir. Korrelyasiya-reqressiya təhlilindən istifadə edərək əlaqənin bu ölçülərini hesablamaqla analitik qruplaşmanı tamamlamaq olar.
Qruplaşmanın tətbiq olunduğu misal əsasında zəruri olan göstəriciləri hesablayaq.
Analitik qruplaşma üzrə hesablama

	Gün ərzində dövriyyə üzrə müəssisələrin qruplaşması
	Müəssisələri sayı  fj
	Günlərin orta sayı  

Xətti reqressiya əmsalı 

Reqressiya tənliyinin sərbəst həddi

Beləliklə aşağıdakı əlaqə tənliyini almış oluruq:

Bu tənlik əsasında mənfəətin hər qrup üzrə 

 qiymətini hesablayaq. Tənlikdə 
[image: image54.wmf]j

x

¢

  olaraq qrup üzrə intervalın orta qiyməti götürülür və alınmış 

 qiyməti yuxarıda verilmiş cədvəlin 9-cu qrafasına yazılır. Mənfəətin hesablanmış qiymətinin variasiyası x kəmiyyətinin dövriyyə təsiri ilə bağlıdır. Dövriyyənin variasiyası hesabına mənfəətin kənarlaşmasının kvadratları cəmini müəyyən edək  Nəticə əlamətinin ümumi variasiyasını hesablamaq üçün fərdi məlumatlar üzrə kənarlaşmanın kvadratları cəmi hesablanır:

Mənfəətin həcminin ümumi variasiyasını ifadə edən bu cəm 222.4-ə bərabərdir. Əlaqə sıxlığının ölçüsünü müəyyən edə bilərik

nəzəri korrelyasiya münasibəti

empirik korrelyasiya münasibəti

Korrelyasiya münasibətlərinin hər ikisinin kvadratı determinasiya əmsalını ifadə edir və qruplaşmış amil əlamətinin (həmçinin onunla bağlı digər amillərlə) variasiyası hesabına yaranan nəticə əlamətinin variasiya hissəsinin göstəricisi kimi şərh olunur. Verilən misalda əlaqə sıxdır. Fərq ondadır ki, empirik korrelyasiya münasibətində əlamətlərin əlaqəsi y – in variasiyasına x – in variasiyası ilə bağlı olmayan digər amillərin təsadüfi təsirindən təcrid edilməmişdir.

Qruplaşma əsasında korrelyasiya əlaqəsinin təhlili və parametrlərinin hesablanmasının daha münasib yolu korrelyasiya şəbəkəsinin qurulmasıdır.  Öyrənilən məcmu eyni vaxtda hər iki əlamət üzrə qruplaşdırılır, onlar arasında olan əlaqə öyrənilir (ikiölçülü paylanma). Əlamətlər üzrə qrupların sayı bərabər və qeyri-bərabər ola bilər. Əgər hər sətir və sütun üzrə  tezliyin ən böyük qiymətləri birinci diaqonal boyunca yerləşərsə (verilən cədvəldə bu rəqəmlər nəzərə çarpır), əlaqə düz və xəttiyə yaxın olur, əgər tezliyin ən böyük qiymətləri ikinci diaqonal boyunca yerləşərsə (baxılan cədvəldə bu rəqəmlər də həmçinin seçilir), əlaqə tərs və xətti olur. Əgər tezliklər cədvəlin bütün xanalarında təqribən bərabərdirsə onda əlaqə yoxdur; əgər nisbətən böyük qiymətlər qövs üzrə yerləşmişsə, əlaqə əyrixətlidir.
Müəssisə qruplarının uçotunun təşkili metodologiyası
Bazar iqtisadiyyatı şəraitində statistik müşahidənin keçirilməsi metodologiyasına uyğun olaraq müəssisə qruplarının uçotunun düzgün təşkili  mühüm əhəmiyyətə malikdir. Statistika müşahidəsi kəmiyyətcə  və keyfiyyətcə statistik vahidləri öyrənir. Həmin vahidləri müəyyən əlamətlər üzrə həmcins  və ya həmcins olmayan qruplara ayırmadan ictimai hadisəni dərk etmək çətin, bəzi hallarda isə mümkün olmur. Vahidləri qruplara  ayırmaq üçün ilk növbədə mövcud təsnifata uyğun olaraq onun uçotu  qurulmalıdır. Öyrənilən əlamətlərə görə        bir-birindən az fərqlənən  vahidlərin məcmusunu bir qrupda uçota almaq mümkündür. Sosial-iqtisadi hadisələr, proseslərə bu cür yanaşma, onları uçota alma statistika tədqiqatının  mühüm üsullardan hesab edilir. Bu tədqiqat metodu kəmiyyət dəyişikliklərindən keyfiyyət dəyişikliklərinə keçməyə onların inkişafın qanunauyğunluğunu aşkara çıxarmağa imkan verir. Yəni qrup uçotunu təşkil etdikdə tədqiqatın  məqsədi dərk edilməli, ilkin məlumat qiymətləndirilməli, obyektin öyrənilməsi ilə əlaqədar olan bütün səbəblər öyrənilməlidir. 
Müəssisə qruplarının uçotu aşağıdakıları nəzərə almaqla həyata keçirilir;  

- müəssisələrin iqtisadiyyatın sektorları üzrə uçotu;

- müəssisələrin iqtisadiyyatın sahələri üzrə uçotu;

- müəssisələrin mülkiyyət formasına görə uçotu; 

- müəssisələrin iqtisadi fəaliyyət növlərinə görə uçotu;

- müəssisələrin məhsul növlərinə görə uçotu;

- müəssisələrin xidmət növlərinə görə uçotu;

- müəssisələrin məhsulun təyinatına görə uçotu;

- müəssisələrin hüquqi təşkilatı formasına görə uçotu;

- müəssisələrin xammalın növü, emalı və istehsalın texnologiyasına görə 
  uçotu;

Təsərrüfat subyektləri mülkiyyət forması və təşkilati hüquqi formasına görə aşağıdakı kimi qruplaşdırılır :

- müəssisələrin  təşkilati-hüquqi forması; 

- dövlət müəssisələri ;

- bələdiyyə müəssisələri;

- səhmdar cəmiyyətlər ;

- fermer təsərrüfatları ;

- istehsal kooperativləri; 

- istehlak kooperasiyası;

- ictimai iaşə müəssisələri ;

- fərdi xüsusi müəssisələr;

- qeyri-kommersiya təşkilatları və s.;

yaxud mülkiyyət formasına görə qruplar:

- dövlət mülkiyyəti;

- xüsusi mülkiyyət;

- qarışıq mülkiyyət;

- ictimai mülkiyyət və s.;

Qruplaşdırma üsulunun mühüm problemlərindən biri qruplaşdırma əlamətinin seçilməsidir. Əlamətlərdən ən mühümü müəyyənedicisi konkret vaxtdan və şəraitdən asılı olaraq seçilməlidir. Qruplaşdırma əlamətləri kəmiyyət və keyfiyyət əlamətlərinə bölünür. Hadisələri və prosesləri tiplərə ayırmaq üçün  tipik qruplaşdırmadan istifadə edilir. Qruplaşdırma prosesində hadisələr məkan və zaman daxilində konkret rəqəmlərlə istifadə edilir. 
Beləliklə statistika məlumatları qruplaşdırma metodunun köməyi ilə yekunlaşır, sistemə salınır və nəticədə hadisələrin, proseslərin həcmi, səviyyəsi yaxud bu və ya digər dəyişən  əlamət üzrə  məcmu vahidlərinin  bölgüsünü  xarakterizə edən göstəricilər cədvəli tərtib edilir. Cədvəllərin əvvəlcədən maketləri hazırlanır. Maketlər hazırlanarkən ilk növbədə uçot  qrupları üzrə məlumatların əldə edilməsi əsas götürülməlidir. Cədvəllər tərtib edildikdə aşağıdakı şərtlərə  əməl edilməlidir:

- hər bir cədvəlin qısa başlığı olmalıdır;

- cədvəldə məlumatlar tam aydın  və dəqiq olmalıdır;

- bütün sütunlar və sətirlərin adı olmalıdır;

- bütün sütunlar və sətirlərdə göstəricilərə uyğun ölçü vahidi olmalıdır;

- bütün sütunlar və sətirlər üçün ölçü vahidləri cədvəlin sağında verilməli;

- cədvəldə bütün xanalar doldurulmalıdır.

Statistika tədqiqatının nəticəsində alınan cədvəllər və məlumatlar riyazi  və statistik metodların, proqramlar (SPSS) paketinin köməyi ilə təhlil edilir. Bu təhlillər  və verilən təkliflər həm ümumi iqtisadiyyatı, həm də    ayrı-ayrı  uçot  qruplarını əhatə edir. Beləliklə statistika müşahidəsinin təşkili, onun aparılmasında müasir metodlardan istifadə edilməsi, xüsusilə uçot  qrupları üzrə tədqiqatın aparılması  dövrün tələbinə çevrilmişdir.

